
VODNI RESURSI U ODRZIVOM RAZVOJU

Sazetak

Povecana kriticnost prema poimanju razvoja samo kroz Bruto nacionalni dohodak
i njegovim negativnim posljedicama (degradacija okolisa) vodila je prema novom
konceptu razvoja - odrzivom razvoju, koji $titi okolis i unaprijeduje socijalnu
jednakost. Odrzivi razvoj znaci zadovoljavanje potreba ne ugroZavajuéi buduce
generacija da zadovolje svoje potrebe. Tri su glavna aspekta odrZivog razvoja: zastita
okolisa; ekonomski rast; socijalna jednakost. Stepen dostizanja odrzivog razvoja u
velikoj mjeri zavisi od raspoloZivosti vodnih resursa, jer su oni neophodni za Zivot,
ljudski razvoj i ekonomske aktivnosti. Od osamdesetih godina dvadesetog vijeka,
zajedno sa razvojem koncepta odrZivog razvoja, u razvijenim zemljama se pocela
isticati potreba za uvodenjem odrzivog upravljanja vodama. Evropska unija je prva
pristupila novoj eri vodne politike koja uspostavlja integralni pristup upravljanju
vodnim resursima. Osnovni cilj je da se osigura dobar hidroloski, hemijski i ekoloski
status voda. Danas je integralno upravljanje vodama sastavni dio odrZive upotrebe
voda, sto je posebno istaknuto u Direktivama o vodama Europske unije. Integralno
upravljanje vodnim  resursima je proces koji promovise koordiniran pristup
upravljanju vodama, zemljistu i ostalim resursima bez ugroZavanja odrZivosti
ekosistema. Upravljanje u konacnici podrazumijeva mjere efikasnog koristenja vode,
recikliranja vode, eliminacije gubitaka, finansijske motivacije za Stednjom vode,
koristenja novih izvora, ulaganje u edukaciju, nauku i informaticke sisteme pracenja
i prognoza. Odrzivo upravljanje vodom pociva na nacelu da je voda integralni dio
ekosistema, prirodni resurs i drustveno i ekonomsko dobro.

Kljucne rijeci:odrzivi razvoj, voda, integralno upravljanje

WATER RESOURCES AND SUSTAINABLE DEVELOPMENT

Summary

Increased criticism to the concept of development only through GDP and its
negative consequences (environmental degradation) led to a new concept of
development - sustainable development, which protects the environment and
promotes social equality. Sustainable development means meeting the needs
without compromising the future generations to meet their needs. Three are
the main aspects of sustainable development: environmental protection;
economic growth; social equality. The degree of achieving of sustainable
development largely depends on the availability of water resources, because
they are essential for life, human development and economic activity. Since
the eighties of the twentieth century, along with the concept of sustainable
development, the need for introducing sustainable water management has
begun in developed countries. The European Union has first joined a new
era of water policy that establishes an integrated approach to water resource
management. The main objective is to ensure good hydrological, chemical and
ecological status of waters. Today, integral water management is an integral
part of sustainable use of water, which is particularly highlighted in the
EU Water Directives. Integrated Water Resources Management is a process
that promotes a coordinated approach to management of water, land and
other resources, without compromising the sustainability of the ecosystems.
The management ultimately means measures of efficient water use, water
recycling, elimination of losses, financial motivation for water saving, use of
new sources, investment in education, science and information systems for
monitoring and forecasting. Sustainable water management is based on the
principle that water is an integral part of an ecosystem and it is natural, social
and economical resource.

Key words:sustainable development, water, integral management

1. UVOD

Kolonijalne sile devetnaestog i dvadesetog stolje¢a zanemarivale su
probleme jednakosti i socijalne pravde, odnosno potrebe vecine ljudi, kako
u vlastitim drzavama tako i kolonijama. Krajem drugog svjetskog rata se

promijenila ovakva percepcija vladavine i razvoja, te su ekonomski razvoj
i napredak kompletne zajednice postale glavne preokupacije vlada. Cilj
politike ekonomskog razvoja bio je podizanje standarda Zivota ljudi. Sa
teznjom ostvarenja ovog cilja u ovom periodu su, pored Ujedinjenih nacija
(UN), uspostavljene medunarodne razvojno-finansijske organizacije:
Medunarodni monetarni fond (International Monetary Fond - IMF) i
Svjetska banka (World Bank - WB). Na bazi ovog pristupa razvoju, Razvojni
program ujedinjenih nacija (United Nation Development Program
- UNDP) je 1990. god. predstavio Indeks humanog razvoja (Human
Development Indeks - HDI) da bi ,,izmjerio” uspjeh razvoja nekog drustva
koriste¢i kvalitet zdravstvenog i obrazovnog sistema. HDI je fokusiran
na kvalitet Zivota covjeka, za razliku od Bruto domaceg proizvoda (Gross
domestic product - GDP) koji je mjerilo rasta ekonomije i ne mora biti
indikator kvaliteta Zivota covjeka. GDP je kao mjerilo razvijenosti drustva
uspostavljen sredinom proslog stoljeca, a i danas se najce$ce uzima kao
indikator razvijenosti. Pristup razvoju drustva putem HDI polazi od
pretpostavke da ljudi moraju biti centar svakog razvoja, a stepen razvijenosti
je definisan kroz kvalitet Zivota covjeka, prije svega stepena obrazovanja
i zdravlja - Zivotnog vijeka. Povecana kriti¢nost prema poimanju razvoja
samo kroz GDP i njegovim negativnim posljedicama (degradacija okolisa)
vodila je novom konceptu razvoja - konceptu ,,0odrzivog razvoja“, koji stiti
okoli$ i unaprijeduje drustvenu pravdu.

2. KONCEPT ODRZIVOG RAZVOJA

Koncept odrzivog razvoja poceo je nastajati sedamdesetih godina dvadesetog
stoljeca, a zatim se tokom osamdesetih godina javiljaju konkretni poceci
medunarodne politike okolisa i razvoja, kada je i zvani¢no usvojen koncept
i definicija odrzivog razvoja. Literatura sadrzi vise definicija odrzivog
razvoja, opstom se smatra ona Brundtlandove komisije da ,,0drzivi razvoj
znacizadovoljavanje sadasnjih potreba ne ugrozavaju¢i moguénostibuducih
generacija da zadovolje svoje potrebe [1], a treba navesti i UNESCO-
ovu definiciju koja kaze da ,zaliha prirodnog kapitala ne smije opadati u
vremenu” [2]. Generalno su prepoznata tri glavna aspekta odrzivog razvoja:
zastita okoli$a, ekonomski rastisocialnajednakost. Ekonomski odrzivsistem
mora biti u mogu¢nosti da proizvodi robu i usluge na bazi kontinuiteta uz
izbjegavanje mjera i aktivnosti koje ugrozavaju poljoprivrednu i industrijsku

proizvodnju. Okoli$no odrziv sistem mora odrzavati stabilnu bazu resursa,
izbjegavajuci prekomjernu eksploataciju obnovljivih resursa, a eksploataciju
neobnovljivih resursa obavljati samo do mjere do koje je uloZena investicija
u adekvatnu zamjenu. Ovo ukljucuje odrzavanje biodiverziteta, atmosferske
stabilnosti, zastitu vodenih resursa i ostalih dijelova ekosistema koje nisu
uobicajeno klasificirani kao ekonomski resursi. Socijana odrzivost mora
obezbjediti socijalnu jednakost, jednako obezbijedenje drustvenih usluga
ukljucujuci zdravlje i obrazovanje, spolna pitanja i politicko uvazavanje [3] .

2.1. Indikatori odrzivog razvoja

Novi pristup razvoju kroz odrzivi razvoj doveo je do shvatanja da je za
»mjerenje” i pracenje progresa u dostizanju ovakvog razvoja neophodno
uvesti nove mjere, koje su se razlikovale od dotadasnjih tradicionalnih
mjera rasta i progresa. Tradicionalni indikatori definisali su se zasebno
za razlicite oblasti (ekonomija, drustvo i okoli$) i kao takvi se koristili za
ocjenu dostignuca u konkretnoj oblasti. GDP je tipican i najcesce koristeni
tzv. tradicionalni indikator vezan za rast ekonomije. No ekonomski rast
obuhvata pove¢anu potro$nju prirodnih resursa i zagadenje okolisa te
GDP kao njegov indikator odrazava samo ukupni ekonomski rezultat, bez
ukljucivanja (oduzimanja) troskova vezanih za potrebe okolisa. Zbog toga
se javljaju i paradoksalne situacije, npr. kada degradacija okoli$a ili naruseno
zdravlje ljudi doprinose rastu GDP-a, jer se investira u gradevinsku i
farmaceutsku industriju. Od sredine proslog stoljeca i pojave nove pristupa
razvoju - odrzivog razvoja, neki ekonomisti su pokusali da ukljuce okolisne
faktore u statistiku ekonomskog razvoja, odnosno da oduzmu troskove
okoliSne degradacije i potro$nje resursa od GDP-a. Na taj nacin se razvio
tzv. ,zeleni GDP* koji je baziran na konceptu odrzivog razvoja.

Prvi zvani¢ni dokument koji je pozvao zemlje i medunarodne organizacije
da definiraju nove indikatore - indikatore odrzivog razvoja, je usvojen na
Samitu o Zemlji 1992. god. u Rio de Janeiro-u. U tom dokumentu (poglavlje
40 agende 21) istice se znacaj indikatora odrzivog razvoja za donosenje
odlukauodnosunatradicionalneindikatore. Uobicajeno koristeniindikatori
kao $to je GDP ili mjerenja individualnih resursa ili tokova zagadenja, ne
obezbjeduju adekvatne indikacije odrzivosti. Indikatori odrzivog razvoja
se definiraju u Sirem, multidimenzionalnom okviru koji ukljucuje sve

oblasti, sa ciljem da ukazu na veze i medusobne uticaje razli¢itih oblasti
jednih na druge [4,5]. Najcesce se razvijaju kroz interaktivni pristup vise
zainteresovanih strana, kao $to su vladini predstavnici, stru¢njaci za oblasti
tehnike, prirodnih i drustvenih nauka, te predstavnici civilnog drustva.
Njihova osnovna svrha je da obezbjedi ocjenu i mjerenje odrzivog razvoja.
S obzirom na znacaj voda u domenu okolisa svi setovi indikatora odrzivog
razvoja u sebi sadrze i vodne indikatore. Definise se veci broj indikatora
koji se koriste u ocjeni okoli$nih i vodnih politika, a od kojih se samo neki
odabiru i integriraju u setove indikatora odrzivog razvoja.

2.2. Voda kao parametar odrzivog razvoja

Stepen dostizanja odrzivog razvoja u velikoj mjeri zavisi od raspolozivosti
vodnih resursa, jer su oni neophodni za Zivot, zdravlje, ekonomske
aktivnostiisl. Voda nije samo najosnovnija potreba nego je takoder centar
odrzivog razvoja i osnova smanjenja siromastva. Voda je jako povezana
sa zdravljem, poljoprivredom, energijom i biodiverzitetom. Bez progresa
u sektoru voda, dostizanje razvojnih ciljeva bice tesko, pa i nemoguce
[6]. Tokom dvadesetog vijeka svijet se suoc¢io sa vodnom krizom. U
zadnjih sto godina populacija je porasla Cetiri puta, dok je za isto vrijeme
potro$nja vode povecana sedam puta. Porast populacije i privrednih
aktivnosti povecali su zahtjeve za vodom, a takoder je sa razvojem,
porastao i standard zivota ljudi, $to je uzrokovalo vecu potros$nju vode
po glavi stanovnika. Prema studiji koja obraduju temu ,,Mo¢, siromastvo
i globalna kriza vode® zemlje sa ve¢im ekonomskim razvojem imaju
vecu potrosnju vode. Prosjecna specificna potrosnja u vecini zemalja u
Evropi je 200-300 I /st./dan, u SAD-u i do 575 I/st./dan, dok je u Indiji
1351 /st./dan, a u najnerazvijenijim zemljama Azije i Afrike (Banglades,
Kenija, Gana, Nigerija i dr.) ispod 50 1/st./dan. Povecan ekonomski razvoj,
odnosno povecana potrosnja vode dovela je do neravnoteze izmedu
raspolozivih i potrebnih koli¢ina vode, zagadenja okolisa, ali i konflikta
medu korisnicima u mnogim dijelovima svijeta [7]. Istovremeno, svijet
se suocio i sa nezadovoljavaju¢im stepenom pristupa vodosnadbijevanju i
sanitarijama, $to sa jedne strane uzrokuje siromastvo, a sa druge strane je
njegov rezultat. Nemogu¢nost pristupa vodnim resursima i sanitarijama
ima za posljedicu nemoguénost privredivanja, nizak stepen obrazovanja,
narocito Zena koje vrijeme provode u dobavljanju vode iz udaljenih

podrudja, te nemogucénost zadovoljenja ostalih osnovnih potreba. U
ovakvim situacijama javlja se veci stepen smrtnosti djece, pojava zaraznih
bolesti i sl. Prema podacima Svjetske zdravstvene organizacije (WHO) iz
2017. god. vise od 2,1 milijarde ljudi nema pristup cistoj i pitkoj vodi u
svojim domovima, 844 miliona ljudi Sirom svijeta nema nikakav pristup
pitkoj vodi, a bez osnovnih sanitarnih uslova zivi 4,5 milijarde ljudi. Djeca
su osobito ugrozena bolestima zbog nedostatka pitke vode i sanitarija,
svake godine vise od 360.000 djece mlade od pet godina umire zbog
dijareje. Oko 263 miliona ljudi $irom svijeta provede vise od 30 minuta
dnevno sakupljajuci vodu iz izvora van svojeg doma, dok 159 miliona i
dalje pije necistu vodu iz rijeka ili jezera [8].

3. PRISPUT ODRZIVOM UPRAVLJANJU VODAMA

Od osamdesetih godina dvadesetog Stoljeca, zajedno sa razvojem
koncepta odrzivog razvoja, u razvijenim zemljama se pocela isticati
potreba za uvodenjem odrzivog upravljanja vodnim resursima, pod ¢ime
se podrazumjevalo ostvarenje osnovnih potreba za vodom svih ljudi, ali
istovremeno i obezbijedenje adekvatnih koli¢ina vode za ekosisteme, koje
¢e omoguciti njihovo funkcioniranje. U nerazvijenim i zemljama u razvoju,
jo$ se zadrzao ,neodrziv pristup upravljanju vodama“ koji je iskljucivo
usmjeren na koristenju vode (snabdijevanje, navodnjavanje, hidronergija)
uz prekomjernu eksploataciju prirodnih resursa - unistenje ekosistema
koji odrzavaju hidroloske procese, unistenje Suma i sl. Ovo je ve¢inom bio
odraz generalnih vladinih politika tih zemalja, koje su paznju poklanjale:
industriji, poljoprivredi i domadinstvima, u potpunosti zanemarujuci
okolis. Ovakav odnos prema vodnim resursima, ukljucujudi i probleme
sa nezadovoljavaju¢im stepenom izgradnje kanalizacijskih sistema i
tretmana otpadnih voda, vodio je do smanjenja koli¢ina raspolozivih
¢istih vodnih resursa.

EKOLOGIJA

EKONOMIJA DRUSTVO

Slika 1. Odrzivo upravljanje vodom podrazumijeva da upotreba i dostupnost
vode u drustvenom, ekonomskom i ekoloskom aspektu mora biti u ravnotezi

Suocena sa ovim problemima i Evropska unija je pristupila novoj eri vodne
politike koja uspostavlja holisticki pristup upravljnju vodnim resursima.
Dokument Okvirna Direktiva o vodama (Water Framework Directive -
WED) je usvojena 2000. god s ciljem dugorocne politike u podrucju voda.
Ova Direktiva uspostavlja efektivhu politiku u cilju smanjenja degradacije
vodnih resursa sa jedne strane, i suocavanja sa nedovoljnim koli¢inama
voda sa druge strane. Temelji okvirne direktive o vodama su: upravljanje
hemijskog i ekoloskog statusa voda, obezbjedenje uces¢a javnosti i sl. To
ne znaci uspostavljanje prvobitnog prirodnog stanja vodnih resursa, ve¢
znaci kori$tenje voda uz odrzivo stanje koje ne ugrozava ekosistem. Cilj je
uspostava okvira za zastitu povr$inskih voda, usca rijeka u mora, morskih
obalnih voda, podzemnih voda, smanjenja efekata poplava i susa i generalno
promovisanje odrzivog koristenja voda koje se temelji na dugoro¢noj
politici zastite raspolozivih vodnih resursa [9].

4. MJERE U POSTIZANJE ODRZIVOSTI U UPRAVLJANJU VODAMA

Integralno upravljanje vodama sastavni je dio odrzivog koristenja voda, $to
je posebno istaknuto u Direktivama o vodama Europske unije. Integralno
upravljanje vodnim resursima je upravljanje ponudom i potraznjom vode
koje promovisekoordinisan pristup uupravljanju vodama, zemljistuiostalim
resursima bez ugrozavanja odrzivosti ekosistema. Za odrzivost vodnog

sistema nuzna je ravnoteza izmedu potraznje, tj. potro$nje vode i njezine
raspolozivosti [10, 11]. Raspolozivost vode moze se povecati izgradnjom
akumulacija i povezivanjem podrucja s visokom i niskom raspolozivom
koli¢inom vode, npr. Istanbul je ovako rijesio problem vodosnadbijevanja.
Ostale mjere za povecanje raspolozivosti vode mogu se posmatrati kroz
povecanje vodne efikasnosti - to je omjer potrebne i isporucene vode [12].
Povecanje vodne efikasnosti generalno podrazumijeva obavljanje aktivnosti
u domacinstvima, industriji, poljoprivredi i ugostiteljstvu uz minimalan
utro$ak vode [13].

Sirovinei
pomocéni Dobro
materijali gospodarenje

Preventivne
mjere i mjere

minimiziranja

utjecaja
Ponovna
upotreba i
recikliranje

Tehnoloske
promjene

lzmjene u

proizvodu

Slika 4.6 Moauénosti za prevenciiju i minimizaciiju (1zvor: UNEP/DEPA, 20

Slika 2 Integralno upravljanje vodama u segmentu $tednje i minimalizacije
potrosnje [13]

Konkretne mjere kao opste - drzavne (distribucija vode i privreda) i

pojedina¢ne (domacinstva) uglavnom ukljucuju:

e Ponovno koristenje procis¢enih otpadnih voda, npr. recikliranje vode u
industriji i njeno vracanje u proces moze i do 50% smanjiti potrosnju
vode;

e Smanjivanje gubitaka u distributivhom sistemu takoder moze povecati
koli¢inu vode u sistemu bez povecanog zahvata vode iz prirode, npr.

problem Kantona Sarajevo potice usljed gubitaka u distribuciji, stare
instalacije i sl.;

¢ Efikasniji sistem navodnjavanja u poljoprivredi gdje se u transportu vode
do biljaka nekad gubi i do 50% vode, npr. primjena podpovrsinskog
navodnjavanja, kap po kap navodnjavanja i tzv. kienja, u intenzivnoj i
domacoj poljoprivrednoj proizvodnji;

e Smanjenje konzumiranja mesa i mesnih preradevina, npr. za proizvodnju
1 kg junetine utrosi se 155 litara vode, ne ra¢unajuci vodu utrosenu za
proizvodnju hrane za uzgoj goveda;

e Komunalna preduzeca, koja vrse distribuciju vode domacinstvima,
trebaju prec¢i iz faze zadovoljenja potrosnje u fazu upravljanja
potro$njom, npr. sprecavanje i sanacija fizickih kvarova u
domacinstvima, upotreba vodomjera za svako domadinstvo u
objektima s vi$e stambenih jedinica, motivacija potrosaca za $tednju
putem nizih cijena za manju potrosnju i sl

e KoriStenje novih izvora vode, npr. ugradnja sistema za sakupljanje i
upotrebu ki$nice, u privrednim objektima i domacinstvu, koji bi se bez
kamatno finansirali od strane drzave, a koji se prirodno odplate nakon
nekoliko godina

Nadalje, potrebne su inovativne tehnike, ukljucujuéi i unaprijedenje
tehnologija, da potpuno iskoriste ogranicene vodne resurse i ocuvaju te
resurse od zagadenja. Primjena modernih informatickih tehnika i uredaja
u procesima mjerenja, prikupljanja i obrade podataka za svrhu boljeg
planiranja, upravljanja i dono$enja odluka. Softversko modeliranje procesa
s ciljem unaprjedenje prognostickih modela i mogucih rizika u sektoru
voda [14,15]. Moze se zakljuciti da se bez tih istrazivanja, tj. bez nau¢nih i
stru¢nih timova, tehnicke opremljenosti, razvijenih informacionih sistema,
primjene savremenih tehnologija i kontinuiranog ulaganja u naucni
potencijal i institucije, ne mogu ostvariti osnovni ciljevi politike odrzivog
razvoja vodnih resursa.

5. ZAKLJUCAK

Povecan ekonomski razvoj, odnosno povecana potro$nja vode dovela je
do neravnoteze izmedu rasplozivih i potrebnih koli¢ina vode, zagadenja
okoli$a, ali i konflikata medu korisnicima u mnogim dijelovima svijeta.
Generalni cilj je da se za svu populaciju planete osigura snabdijevanje
vodom dobrog kvaliteta, a da se istovremeno oc¢uvaju hidroloske, bioloske
i hemijske funkcije ekosistema, da se ljudske aktivnosti kontroliSu te ne
ugrozi dostupnost vode buduc¢im generacijama.

S obzirom da su prirodno raspolozivi resusi vode uglavnom stalni, a da
njihova eksploatacija znacajno raste, klju¢no pitanje zadovoljenja potreba za
vodom ljudi i ekosistema, odnosno odrzivog razvoja, je u na¢inu upravljanja
vodnim resursima.Upravljanje u konacnici podrazumijeva mjere efikasnog
koristenja vode, prec¢i$¢avanja i recikliranja vode, eliminacije gubitaka,
finansijske motivacije za $tednjom vode, koriStenje novim izvorima,
ulaganje u edukaciju, nauku i informaticke sisteme pracenja i prognoza.
Odrzivo upravljanje vodom pociva na nacelu da je voda integralni dio
ekosistema, prirodni resurs, drustveni i ekonomski kapital.

LITERATURA:

[1] WCED (World Commission on Environment and Development):
Our Common Future, New York, OUN and Oxford Univ. Press, 1987

[2] Loucks D.P, Gladwell J.S.: “Susatainability Criteria for Water Resources
Systems”, Cambridge University Press, Cambridge UK, 1999.

[3] Harris J.M.: “Basic principles of Sustainable Development®, Tufts
University, Medfod USA, 2000

[4] DESA (Department of Economic and Social Affairs of the UN
Secretariat): “Indicators of sustainable development: Guidelines and
Methodologies - Third Edition”; UN, New York, 2007

[5] Eurostat: “Measuring progress toward a more sustainable Europe -
Sustainable development indicators for the European Union” European
Commission, Brisel, 2005

14



Nauéno-struéni ¢asopis

[6] Toepfer K.: Introductory Report at World Summit on Sustainable
Development, Johannesburg, August 2002

[7] UNDP (United Nations Development Program): “Human Development
Report 2006 - Beyond scarcity: Power, poverty and the global water
crisis”; UN, New York, 2006

[8] UNICEE WHO: ,,Progress on drinking water, sanitation and hygiene:
2017 update and Sustainable Development Goal baselines, New York,
2017

[9] Directive 2000/60/EC of the European Parliament and of the Council:
“Framework for Community Action in the Field of Water Policy?,
Official Journal, October 2000

[10] GWP (Global Water Partnership): “Integrated Water Resources
Management”, Stockholm, Sweden, 2004

[11] Geres, D.: “Upravljanje potraznjom vode”, Gradevinar, 2003, 55, 329
-338

[12] Vickers A.: “Water use and conservation’, Waterplow Press, Amherst USA,
2002

[13] UNEP (United Nation Environmental Programme): “Cleaner
Production Assessment in Diary Processing, Industrial Sector Guides”,
UNEP, Paris France, 2000

[14] VugjakB, Cerié A, Silajdzi¢ I, Midzi¢ Kurtagi¢ S.: “Voda za Zivot: osnove
integralnog upravljanja vodnim resursima®, Institut za hidrotehniku,
Sarajevo, 2011

[15] Geres D.: “Odrzivi razvoj vodnoga gospodarstva’, Sabor hrvatskih
graditelja, 925-935, Cavtat, 2004

15



